
 
 
 

ᑐᙵᕕᒋᔭᐅᔪᑦ ᑐᕌᒐᕆᔭᐅᔪᓪᓗ ᑎᑎᕋᖅᓯᒪᓂᖏᑦ 
 
 

 ᓄᓇᕗᑦ  ᐃᓚᒋᔭᐅᔪᒪᓪᓗᑎᒃ  ᐊᖏᕈᑎᖃᖅᐳᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓇᓗᓇᐃᖅᓯᕝᕕᖕᒧᑦ 
ᐃᒪᐃᓕᐅᕐᓂᐊᕐᓗᑎᒃ: 
 

• ᐋᖅᑭᒃᓱᐃᓗᑎᒃ ᐊᐅᓚᑦᑎᓗᑎᒡᓗ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓄᑦ ᐃᓯᐊᕿᔪᓄᑦ 
ᐅᓂᒃᑳᓕᐊᓄᑦ ᐊᐅᓚᑦᑎᔾᔪᑕᐅᖃᑦᑕᕐᓂᐊᖅᑐᒥᒃ ᑕᒪᒃᑭᖅᓯᒪᑦᑎᐊᖅᑐᒥᒃ ᐃᑲᔪᖅᑐᐃᔪᓐᓇᕐᓗᓂ 
ᐅᓄᖅᑐᓂᒃ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓄᑦ ᐃᓯᐊᕿᔪᓄᑦ ᐅᓂᒃᑳᓕᐊᓂᒃ ᐊᒻᒪ ᐃᓯᐊᕿᕙᒃᑐᑦ 
ᒥᒃᖠᒋᐊᖅᑎᑦᑐᒪᓪᓗᒋᑦ ᐊᑐᐊᒐᖏᓐᓂᒃ ᒐᕙᒪᓕᕆᔨᓄᑦ/ᐊᕕᒃᑐᖅᓯᒪᔪᓄᑦ/ᐊᓪᓚᓄᑦ 
ᐅᓂᒃᑳᕐᕕᐅᔭᖅᑐᖅᐸᒃᑐᓄᓪᓗ; ᐊᒻᒪ 

• ᓴᖅᑭᑎᑦᑎᓗᑎᒃ ᓱᓕᔪᓂᒃ, ᐱᐊᓂᒃᓯᒪᔪᓂᒃ, ᑕᒻᒪᖅᑕᖅᓯᒪᙱᑦᑐᓂᒃ, ᑐᑭᓯᓇᑦᑎᐊᖅᑐᓂᒃ, 
ᓇᓗᓇᐃᖅᑕᐅᓯᒪᔪᓂᒡᓗ ᐋᖅᑭᒃᓯᒪᔪᓂᒃ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓄᑦ ᐃᓯᐊᕿᔪᓄᑦ 
ᑎᑎᕋᖅᓯᒪᔪᓂᒃ ᐅᓂᒃᑳᓕᐅᕐᕕᐅᖃᑦᑕᖅᑐᓂᙶᖅᑐᓂᒃ, ᐃᑲᔪᖅᑐᖅᑕᐅᓪᓗᑎᒃ ᐋᖅᑭᒃᓯᒪᑦᑎᐊᖅᑐᓂᒃ 
ᑮᓇᐅᔭᓕᕆᔾᔪᑎᓄᑦ ᓇᓗᓇᐃᖅᓯᓯᒪᔪᓄᓪᓗ ᖃᐅᔨᔾᔪᑕᐅᔪᓐᓇᖅᑐᓂᒃ. 

 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓇᓗᓇᐃᖅᓯᕝᕕᖕᒧᑦ ᐃᓚᒋᔭᐅᓂᐊᕐᓗᓂ ᐃᒪᐃᓕᐅᖃᑦᑕᕐᓂᐊᖅᐳᑦ: 
 

• ᐱᓕᕆᖃᑎᖃᖅᐸᒡᓗᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓇᓗᓇᐃᖅᓯᕝᕕᖕᒧᑦ ᓴᖅᑭᑎᑦᑎᓇᓱᒡᓗᑎᒃ 
ᐃᑲᔪᖅᑐᐃᓗᑎᒡᓗ ᑎᓕᐅᖅᑕᐅᙱᒃᑲᓗᐊᕐᓗᑎᒃ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓄᑦ ᐃᓯᐊᕿᔪᓄᑦ 
ᐅᓂᒃᑳᓕᐊᖏᓐᓂᒃ ᓇᓗᓇᐃᖅᓯᔾᔪᑕᐅᖃᑦᑕᕐᓂᐊᖅᑐᓂᒡᓗ ᑎᒥᒋᔭᐅᔪᓂᓪᓗ ᑎᓕᐅᕆᕙᒡᓗᑕ 
ᓄᓇᕗᒻᒥ [ᒐᕙᒪᓕᕆᔨᓄᑦ, ᐊᕕᒃᑐᖅᓯᒪᔪᓂ ᐅᕝᕙᓘᓐᓃᑦ ᐊᓪᓚᓄᑦ] ᑎᓕᐅᖅᑕᐅᙱᒃᑲᓗᐊᕐᓗᑎᒃ 
ᐅᓂᒃᑳᓕᐅᕈᓐᓇᖅᑐᓂᒃ ᐃᓯᐊᕿᕙᒃᑕᖏᓐᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᑎᑎᕋᖅᓯᒪᕝᕕᖓᓄᑦ; 

• ᐱᓕᕆᖃᑎᖃᖅᐸᒡᓗᑎᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓇᓗᓇᐃᖅᓯᕝᕕᖕᒧᑦ 
ᓇᓗᓇᐃᖅᓯᓇᓱᒡᓗᑎᒃ ᐋᖅᑭᒃᓯᒪᔪᓂᒃ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓄᑦ ᐃᓯᐊᕿᔪᓄᑦ 
ᒥᑭᓐᓂᖅᐹᒥ ᓇᓗᓇᐃᖅᓯᒪᔪᑦ ᐅᓄᕐᓂᖏᓐᓄᑦ ᒪᓕᒃᑕᐅᕙᒃᑐᓂᒃ ᐃᓕᓴᕆᔭᐅᖁᓪᓗᒋᑦ 
ᒐᕙᒪᓕᕆᔨᓄᑦ, ᐊᕕᒃᑐᖅᓯᒪᔪᓂ ᐊᓪᓚᓄᓪᓗ ᐃᓱᒪᖅᓲᑕᐅᔪᓄᑦ ᐱᔭᕆᐊᖃᓪᓚᕆᒃᑐᓄᓪᓗ 
ᐅᓂᒃᑳᓕᐊᓂᒃ ᐊᒻᒪ ᐃᓯᐊᕿᓗᐊᖅᑎᑦᑎᑕᐃᓕᒪᓂᕐᒧᑦ ᐱᓕᕆᐊᒃᓴᓄᑦ; ᐊᒻᒪ    

• ᐃᓚᓕᐅᔾᔨᓇᓱᒡᓗᑎᒃ ᒥᑭᓐᓂᖅᐹᒥ ᓇᓗᓇᐃᖅᓯᒪᔪᑦ ᐅᓄᕐᓂᖏᓐᓄᑦ ᒪᓕᒃᑕᐅᕙᒃᑐᓂᒃ 
ᓇᓕᐊᖕᓄᑐᐃᓐᓇᖅ ᐱᔭᕆᐊᓕᖕᓄᑦ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓄᑦ ᐃᓯᐊᕿᔪᓄᑦ 
ᐅᓂᒃᑳᓕᐊᓄᑦ ᐊᒻᒪ ᐃᓯᐊᕿᓗᐊᖅᑎᑦᑎᑦᑕᐃᓕᒪᓂᕐᒧᑦ ᐱᓕᕆᐊᒃᓴᓄᑦ.  
 
 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓇᓗᓇᐃᖅᓯᕝᕕᖕᒧᑦ ᐃᓚᒋᔭᐅᓂᐊᖅᑎᓪᓗᑕ ᐅᑯᓂᖓ ᑐᕌᒐᕆᔭᐅᔪᓂᒃ 
ᑎᑭᐅᑎᓇᓱᖕᓂᐊᖅᐳᒍᑦ: 



 
• ᐊᑐᖅᑎᑦᑎᓗᑕ ᐱᓕᕆᐊᖑᑦᑎᐊᓛᖑᔪᓐᓇᖅᑐᓂᒃ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓄᑦ 

ᐃᓯᐊᕿᔪᓄᑦ ᐅᓂᒃᑳᓕᐊᓂᒃ; 
• ᐋᖅᑭᒃᓱᐃᓗᑕ ᑭᒃᑯᑐᐃᓐᓇᓄᑦ ᐃᓕᓴᕆᔭᐅᓯᒪᔪᓐᓇᖅᑐᒥᒃ ᐊᑐᖅᑕᐅᔪᓐᓇᖅᑐᒥᒃ ᐃᓱᒪᖅᓲᑕᐅᔪᓄᑦ 

ᐱᔭᕆᐊᖃᓪᓚᕆᒃᑐᓄᓪᓗ ᐅᓂᒃᑳᓕᐊᓄᑦ ᐊᒻᒪ ᐃᓯᐊᕿᓗᐊᖅᑎᑦᑎᑕᐃᓕᒪᓂᕐᒧᑦ ᐱᓕᕆᐊᒃᓴᓄᑦ; 
• ᐊᒃᓱᕈᕐᓇᓗᐊᖅᑎᑦᑕᐃᓕᒪᓗᒋᑦ ᐅᓂᒃᑳᕐᕕᐅᔭᖅᑐᖅᐸᒃᑐᑦ, ᒐᕙᒪᓕᕆᔨᓄᑦ, ᐊᕕᒃᑐᖅᓯᒪᔪᓂ 

ᐅᕝᕙᓘᓐᓃᑦ ᐊᓪᓚᓄᑦ; 
• ᐱᕕᒃᓴᖃᖅᑎᑦᑎᓗᓂ ᐅᓂᒃᑳᕐᕕᐅᔭᖅᑐᖅᐸᒃᑐᓂᒃ ᐋᖅᑭᒃᓯᖁᓪᓗᒋᑦ ᐃᓯᐊᕿᕙᒃᑐᓄᑦ 

ᖃᐅᔨᓴᕐᕕᐅᓂᐊᖅᑐᒥᒃ ᑎᑎᕋᖅᑕᐅᓗᑎᒡᓗ ᐱᓕᕆᐊᖑᕙᓪᓕᐊᓕᓵᖅᑐᑦ; 
• ᓴᖅᑭᑎᑦᑎᓗᑎᒃ ᑲᓇᑕᓕᒫᒥ ᐃᓕᓴᕆᔭᐅᓯᒪᔪᒥ ᐊᑐᖅᑕᐅᔪᓐᓇᖅᑐᒥ ᐅᒃᐱᕆᔭᐅᔪᓐᓇᖅᑐᓂ 

ᑕᒻᒪᖅᑕᖅᓯᒪᙱᑦᑐᓂᓪᓗ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓄᑦ ᐃᓯᐊᕿᔪᓄᑦ ᐅᓂᒃᑳᓕᐊᒥᒃ; ᐊᒻᒪ 
ᐃᑲᔪᖅᑐᐃᓗᑎᒃ ᐊᑕᖏᕐᓗᒍ ᑭᒃᑯᑐᐃᓐᓇᓄᓪᓗ ᓴᖅᑭᑎᑕᐅᔭᕆᐊᓕᖕᓂᒃ ᓯᓚᕐᔪᐊᑉ 
ᐅᔅᓯᒃᓯᕙᓪᓕᐊᔾᔪᑎᖏᓐᓄᑦ ᐃᓯᐊᕿᔪᓄᑦ ᐃᓱᒪᒋᔭᖃᕐᓗᓂᓗ ᓇᖕᒥᓂᖃᖅᑎᑦ 
ᑐᓴᖅᑕᐅᕈᓘᔭᕆᐊᖃᙱᓐᓂᖏᓐᓂᒃ. 
 

 
ᐊᖏᖃᑎᖃᖅᐳᒍᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓇᓗᓇᐃᖅᓯᕝᕕᖕᒧᑦ ᐊᐅᓚᑕᐅᓂᐊᕐᓂᖓᓂᒃ ᐅᑯᓄᖓ 
ᑐᙵᕕᒋᔭᐅᔪᓄᑦ: 
 

• ᓱᓕᑦᑎᐊᕐᓗᓂ ᑐᑭᓯᓇᑦᑎᐊᕐᓗᓂᓗ: ᐃᓱᒪᒋᓗᒋᑦ ᓇᖕᒥᓂᖃᖃᑕᐅᔪᑦ ᐅᖃᐅᓯᒃᓴᖏᑦ, 
ᐱᖃᓯᐅᑎᓪᓗᒋᑦ ᐊᕙᑎᓕᕆᓂᕐᒧᑦ ᐱᓕᕆᖃᑎᒌᒃᑐᑦ, ᓇᖕᒥᓂᖃᖅᑏᑦ, ᓄᓇᓕᖕᓂ ᒐᕙᒪᒋᔭᐅᔪᑦ 
ᐊᒻᒪ ᐊᓯᖏᑦ ᐱᓕᕆᖃᑕᐅᔪᒪᓇᔭᖅᑐᑦ; 

• ᐱᓕᕆᖃᑎᒌᖕᓂᖅ: ᐊᖏᖃᑎᒌᒍᑕᐅᔪᓐᓇᖅᑐᓂᒃ ᕿᓂᖅᐸᒡᓗᑎᒃ ᐊᔪᕐᓇᙱᑐᐊᕌᖓᑦ; 
• ᑲᑎᒪᔨᑦ ᐱᓕᕆᖃᑕᐅᓗᑎᒃ: ᐊᓯᖏᓐᓂ ᒐᕙᒪᓕᕆᔨᓂ, ᐊᓪᓚᓂᓪᓗ ᐊᒻᒪ ᓯᕗᓂᑦᑎᓐᓂ 

ᐅᓂᒃᑳᕐᕕᐅᔭᖅᑐᖃᑦᑕᓛᖅᑐᓂᒃ ᖃᐅᔨᒋᐊᖅᐸᒡᓗᑎᒃ; 
• ᓈᒻᒪᒃᑐᓂᒃ ᑭᒡᒐᖅᑐᖅᑎᖃᕆᐊᖃᕐᓂᖅ: ᑲᑎᒪᔨᒃᓴᓂᒃ ᓴᖅᑭᑎᑦᑎᓗᑎᒃ, ᐊᐅᓚᑦᑎᔩᑦ 

ᑲᑎᒪᔨᕋᓛᖏᓐᓂᒡᓗ, ᐊᑑᑎᖃᑦᑎᐊᖅᑐᓂᒃ ᐊᓪᓚᐃᑦ ᓄᓇᓕᐅᖃᑎᒌᑦ ᑭᒡᒐᖅᑐᖅᑕᐅᖁᓪᓗᒋᑦ, 
ᐊᓪᓚᐃᑦ ᑲᑎᒪᔨᐅᖃᑕᐅᔪᑦ ᐋᖅᑭᒃᓯᓗᑎᒃ ᑲᑎᒪᔨᑦ ᑭᒡᒐᖅᑐᐃᔨᒋᓂᐊᖅᑕᖓᓂ ᐊᓪᓚᐃᑦ ᑲᑎᒪᔨᖏᑦ 
ᐅᓄᕐᓂᕆᔭᕆᐊᖃᖅᑕᖏᑕ ᐅᖓᑖᓄᐊᖅᐸᑕ ᐊᓪᓚᓄᑦ ᐃᓂᒃᓴᕆᔭᐅᔪᓄᑦ; ᐊᒻᒪ 

• ᐱᓕᕆᐊᑦ ᓴᖅᑭᑎᑕᐅᕙᖕᓂᖏᑦ ᐊᑭᑭᓐᓂᖅᐹᒃᑯᑦ: ᐊᑭᑭᓐᓂᖅᐹᒥ ᐋᖅᑭᒍᑎᒃᓴᑦ ᓴᖅᑭᑎᓐᓇᓱᒡᓗᒋᑦ 
ᐊᔪᕐᓇᙱᑐᐊᕌᖓᑦ. 

 
 
 
 

 
________________________________________                          August 17, 2009  
[ᐊᐅᓚᑦᑎᔨᐅᑉ, ᐊᓪᓚᐃᑦ ᓯᕗᓕᖅᑎᖓᑕ ᐊᑎᓕᐅᕈᓯᖓ]                         [ᐅᓪᓗᖓ] 
 
 
ᓯᕗᓕᖅᑎ ᐄᕙ ᐋᕆᐊᒃ 
ᒥᓂᔅᑕ ᒐᕙᒪᓕᕆᔨᒃᑯᓐᓄᑦ 
ᓄᓇᕗᑦ ᒐᕙᒪᖓ 

 


